
९७8 লক্ষণ-সেন ।
میمانده عمههای مبت
AMAMAMAMAMAMAMAMS JJS
ছিল,—“আমরা যেই হই, যেখানেই যাই, তোমার নিকট কৈফিয়ৎ দিতে প্রস্তুত নহি ” ভৈরবানন্দ উত্তর দিয়াছিলেন,— “পরিচয় দিতে বাধা কি ?” উত্তরে নৌবাহিনী হইতে বক্তিয়ার ভৈরবানন্দ স্বামীকে লক্ষ্য করিয়া গুলি ছুড়িয়াছিলেন। ভৈরবনন্দ স্বামীর পরিবর্তে, সে গুলিতে র্তাহার পাশ্বস্থিত একজন অনুচর নিহত হইয়াছিল। অগত্য ভৈরবনাথের পাহাড় হইতেও গুলি-গোলা বর্ষণ আরম্ভ হয় । তীরন্দাজগণ নৌবাহিনী লক্ষা করিয়া তীর নিক্ষেপ করিতে প্রবৃত্ত হন। অস্ত্রের ঝনঝনয় পৰ্ব্বত প্রতিধ্বনিত হইয় উঠে।
দেখিতে দেখিতে অল্পক্ষণ মধ্যেই কালিনীর কাল জল শোণিত-প্রবাহে রক্তবর্ণ ধারণ করিল। বক্তিয়ার প্রমাদ গণিলেন। পলায়ন ভিন্ন তখন আর উপায়ান্তর নাই বুঝিয় তিনি পৃষ্ঠ-প্রদর্শনে বাধ্য হইলেন। তাহদের পশ্চাৎ পশ্চাৎ অনেক দূর পর্য্যন্ত তীর ছুটিল।
ভৈরবানন্দ স্বামীকে লক্ষ্য করিয়া বক্তিয়ার যখন গুলি নিক্ষেপ করেন, এক দল হিন্দুসেনা সেই সময় তীরে অবতরণ করিয়াছিল। বীরসিংহের সহিত তাহদের সম্মুখ যুদ্ধ আরম্ভ হয়। বীরসিংহের প্রাণে সেই সময় পূৰ্ব্বকৃত পাপের প্রায়শ্চিত্তকল্পনা জাগিয় উঠে। বীরসিংহের মনে হয়,—‘এই তো আমার উপযুক্ত অবসর! আততায়ীদিগকে বিনাশ করিয়া আমার যদি দেহপাত হয়, সেই আমার প্রায়শ্চিত্ত। মহাপুরুষগণও আমায় সেই উপদেশ দিয়াছেন । আমার অন্তদেবতাও আমায় সেই উপদেশ দিয়াছেন। এই স্মৃতি মনোমধ্যে জাগিয়া উঠায়, বীরসিংহ আত্মরক্ষার প্রতি লক্ষ্য না রাখিয়া সঙ্কট-সমরে প্রবৃত্ত হন।

		 এই পাতা শেষ সম্পাদিত হয়েছে ২১:০৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

